
Arjunakritam Shiva Stotram

અર્જુનકૃતં  શિવસ્તોત્રમ્

અર્જુન  ઉવાચ ।
નમસ્તે દેવદેવાય નમઃ કૈલાસવાસિને ।
સદાશિવ નમસ્તુભ્યં પઞ્ચવક્ત્રાય તે નમઃ॥ ૩૪॥
કપર્દિને   નમસ્તુભ્યં ત્રિનેત્રાય નમોઽસ્તુ તે ।
મનઃ પ્રસન્નરૂપાય સહસ્રવદનાય ચ॥ ૩૫॥
નીલકણ્ઠ નમસ્તેઽસ્તુ સદ્યોજાતાય વૈ નમઃ ।
વૃષધ્વજ નમસ્તેઽસ્તુ વામાઙ્ગગિરિજાય  ચ॥ ૩૬॥
દશદોષ નમસ્તુભ્યન્નમસ્તે પરમાત્મને ।
ડમરુકપાલહસ્તાય નમસ્તે મુણ્ડમાલિને॥ ૩૭॥
શુદ્ધસ્ફટિકસઙ્કાશ શુદ્ધકર્પૂરવર્ષ્મણે ।
પિનાકપાણયે તુભ્યં ત્રિશૂલવરધારિણે॥ ૩૮॥
વ્યાઘ્રચર્મોત્તરીયાય ગજામ્બરવિધારિણે ।
નાગાઙ્ગાય  નમસ્તુભ્યં ગઙ્ગાધર  નમોઽસ્તુ તે॥ ૩૯॥
સુપાદાય નમસ્તેઽસ્તુ આરક્તચરણાય ચ ।
નન્દ્યાદિગણસેવ્યાય ગણેશાય ચ તે નમઃ॥ ૪૦॥
નમો ગણેશરૂપાય કાર્તિકેયાનુગાય   ચ ।
ભક્તિદાય ચ ભક્તાનાં મુક્તિદાય નમો નમઃ॥ ૪૧॥
અગુણાય નમસ્તેઽસ્તુ સગુણાય નમો નમઃ ।
અરૂપાય સરૂપાય સકલાયાકલાય ચ॥ ૪૨॥
નમઃ કિરાતરૂપાય મદનુગ્રહકારિણે ।
યુદ્ધપ્રિયાય વીરાણાં નાનાલીલાનુકારિણે॥ ૪૩॥
યત્કિઞ્ચિદ્દૃશ્યતે  રૂપં તત્તેજસ્તાવકં સ્મૃતમ્ ।

ચિદ્રૂપસ્ત્વં ત્રિલોકેષુ રમસેઽન્વયભેદતઃ॥ ૪૪॥
ગુણાનાં તે ન સઙ્ખ્યાસ્તિ યથા ભૂરજસામિહ ।
આકાશે તારકાણાં હિ કણાનાં વૃષ્ટ્યપામપિ॥ ૪૫॥
ન તે ગુણાસ્તુ સઙ્ખ્યાતું વેદા વૈ સમ્ભવન્તિ હિ ।
મન્દબુદ્ધિરહં નાથ વર્ણયામિ કથં પુનઃ॥ ૪૬॥
સોઽસિ યોઽસિ નમસ્તેઽસ્તુ કૃપાં કર્તુમિહાર્હસિ ।
દાસોઽહં તે મહેશાન સ્વામી ત્વં મે મહેશ્વર॥ ૪૭॥
ઇતિ શિવપુરાણે શતરુદ્રસંહિતાયાં એકચત્વારિંશા  - ધ્યયાન્તર્ગતં

અર્જુનકૃતં  શિવસ્તોત્રં સમાપ્તમ્ ।
શિવપુરાણ । શતરુદ્રસંહિતા । અધ્યાય ૪૧/૩૪-૪૭॥

